
Y Comisiynydd

Y diweddaraf gan Gomisiynydd Pobl Hyn Cymru Il Rhagfyr 2019

Neges Nadolig gan Heléna

Mae eleni wedi bod yn flwyddyn anodd i bob un ohonom, gan ein bod wedi
delio & chyfnodau clo, bod ar wahan wrth deulu a ffrindiau, teimlo’n ynysig

a phoeni am y pandemig. Mae'r Nadolig ar y gorwel ac rydyn ni’n gwybod y
bydd yn wahanol, gyda’r traddodiadau gwerthfawr a’r cynlluniau arferol yn
gorfod newid i lawer ohonom. Rydyn ni i gyd eisiau gweld ein hanwyliaid, ond
mae hefyd yn hanfodol ein bod yn gwneud popeth o fewn ein gallu i gadw ein
gilydd yn ddiogel, er mwyn i ni allu dathlu’r Nadolig gyda’n gilydd yn y dyfodol.

Yn ystod y flwyddyn anodd hon ac er gwaethaf y tarfu a’'r anawsterau rydyn ni
i gyd wedi’'u hwynebu, mae’n bwysig cofio ein bod ni wedi gweld cymdeithas
ar ei gorau yn ystod y pandemig hefyd.

Rydyn ni wedi gweld cymunedau’n dod at ei gilydd ac yn gweithio’n gyflym i roi cefnogaeth a chymorth
i'r bobl mewn angen. Rydyn ni wedi creu partneriaethau, cysylltiadau a chyfeillgarwch newydd, ac
wedi canolbwyntio o’'r newydd ar fynd i’r afael & phroblemau hirdymor sydd wedi gwaethygu yn sgil y
pandemig.

Felly, hoffwn ddiolch i chi am bopeth rydych chi wedi’'i wneud i gefnogi pobl hyn eleni —am yr aberth
rydych chi wedi’i wneud a’ch holl waith caled i helpu a chefnogi pobl hyn a’u hamddiffyn rhag Covid-19.
Mae’r hyn rydych chi wedi’'i wneud wedi fy ysbrydoli ac mae wedi fy helpu i a fy nhim yn fawr iawn.

Rydw i hefyd eisiau diolch i’r bobl hyn ledled Cymru sydd wedi cwrdd ac wedi siarad & mi ar alwadau
fideo, neu wedi ysgrifennu neu ffonio i rannu eu profiadau o fyw drwy’r pandemig. Mae hyn wedi bod

yn amhrisiadwy i'm cefnogi i ddylanwadu ar bolisiau ac arferion, ac i ddwyn Llywodraeth Cymru a chyrff
cyhoeddus eraill i gyfrif am y camau a’r penderfyniadau maen nhw wedi’'u gwneud.

Wrth i ni nesau at 2021, mae’n hanfodol ein bod yn parhau i fanteisio ar yr egni, yr undod a’r ysbryd
cymunedol rydyn ni wedi’u gweld eleni, sydd eisoes wedi gwneud gwahaniaeth cadarnhaol i fywydau
cynifer o bobl hyn ledled Cymru. Byddaf yn parhau i chwarae fy rhan fel hyrwyddwr annibynnol ar
ran pobl hyn ac edrychaf ymlaen at weithio gyda chi yn 2021 er mwyn i ni, gyda’n gilydd, wneud
gwahaniaeth i fywydau pobl hyn yng Nghymru.

Byddwch yn ofalus a chadwch yn ddiogel y Nadolig hwn.

ot fo b

Heléna Herklots CBE
Comisiynydd Pobl Hyn Cymru




Rhannwch eich straeonamy
gaeaf &’'r Comisiynydd

Wrth i ni nesau at yr hyn a fydd yn aeaf

anarferol iawn ac o bosibl yn anodd i bob un Rhannwch EICh
ohonom, mae’r Comisiynydd am wneud yn

Straeonam
siwr bod lleisiau a phrofiadau pobl hyn yn

cael eu clywed, a bod modd eu defnyddio i ‘ Y Gaeaf .
sicrhau newid a gwelliannau. . - i 2 B

Mae’r Comisiynydd yn chwilio am bobl hyn i
weithio gyda hi dros y misoedd nesaf a rhannu
eu straeon personol am sut beth yw eu bywydau
yn ystod y gaeaf - am y cynlluniau a’r camau
mae pobl hyn yn eu rhoi ar waith i'w helpu i ?
ymdopi &’r misoedd nesaf, beth sy’n dda neu Mae Comisiynydd Pobl Hyn Cymru yn chwilio

, . am bobl hynirannu eustraeon personolameu
beth sy’n gwneud gwahanlaeth cadarnhaol, ac A
am y pethau a allai fod yn gwneud bywyd yn oy P Gy
an Od d ach . g Older People’s Commissioner for Wales

Bydd hyn yn helpu mewn dwy ffordd bwysig:

¢ Helpu i ddeall yr anawsterau a’r heriau
mae pobl hyn yn eu hwynebu mewn ‘amser real’ er mwyn i ni allu adnabod materion
penodol yn gyflym a sicrhau bod camau’n cael eu cymryd.

e Darparu sylfaen dystiolaeth rymus sy’n dangos lle mae angen gwelliannau, er mwyn i ni
allu dylanwadu ar gynlluniau a phenderfyniadau Llywodraeth Cymru a chyrff cyhoeddus
allweddol eraill yng Nghymru.

Mae’r Comisiynydd Pobl Hyn yn gobeithio y byddwch chi’n awyddus i gymryd rhan a rhannu
eich stori gaeaf i gefnogi'r gwaith pwysig hwn. Rydyn ni'n croesawu cyfraniadau Cymraeg a
Saesneg.

Os oes gennych chi ddiddordeb ac am wybod mwy am sut gallwch chi gymryd rhan,
anfonwch neges e-bost i ni ar winterstories@olderpeoplewales.com neu ffoniwch ni ar
03442 640670.




Mae angen canolbwyntio’n
ddiwyro ar hawliau pobl hyn
wrthiniddelio a chyfnod nesafy
pandemig

Drwy gydol y pandemig, mae’r Comisiynydd wedi bod yn gweithio’n agos gyda nifer o
sefydliadau allweddol o bob cwr o’r DU — gan gynnwys Comisiynydd Pobl Hyn Gogledd
Iwerddon, Age UK a Care Scotland — i rannu gwybodaeth a dealltwriaeth, ac i siarad a
llais cryf ac unedig ar faterion allweddol.

Ym mis Tachwedd, cyhoeddodd y griwp ddatganiad ar y cyd, yn galw am ganolbwyntio’n
ddiwyro ar ddiogelu hawliau pobl hyn wrth i ni ddelio & chyfnod nesaf y pandemig:

“Wrth i ni ddechrau ar aeaf a fydd yn anodd i bob un ohonom, byddwn yn parhau i weithio
gyda’n gilydd — fel rydyn ni wedi’'i wneud drwy gydol y pandemig — i graffu ar weithredoedd
llywodraethau a chyrff cyhoeddus ar draws y DU. Byddwn yn eu dal i gyfrif am eu
penderfyniadau ac yn sicrhau bod lleisiau, profiadau a phryderon pobl hyn yn cael eu clywed.

“Byddwn yn parhau i gefnogi a gweithio gydag unigolion, grwpiau sydd wedi darparu help

a chymorth hanfodol i wneud gwahaniaeth cadarnhaol i fywydau pobl hyn ar draws ein
cymunedau. Rydyn ni wedi gweld cymdeithas ar ei gorau wrth i bobl o bob oed ddod ynghyd
a chefnogi a gofalu am ei gilydd. Bydd yr undod hwn rhwng y cenedlaethau yn bwysicach nag
erioed wrth i ni symud ymlaen: rydyn ni'n gryfach gyda’n gilydd.

“Bydd hi’'n bwysig sicrhau bod y camau gweithredu hollbwysig sy’n cael eu cymryd yn ein
cymunedau yn cael eu cynnal a bod digon o adnoddau ar eu cyfer. Ac, wrth i ni ddelio &4 chyfnod
nesaf y pandemig a’r pwysau a fydd ar ein gwasanaethau cyhoeddus, mae angen i ni hefyd
ganolbwyntio’n ddiwyro ar ddiogelu hawliau pobl hyn.

“Er gwaethaf datganiadau gan lywodraethau a chyrff cyhoeddus ar draws y DU ynghylch
pwysigrwydd hawliau pobl hyn, yn gynharach yn y flwyddyn gwelsom enghreifftiau pryderus
sy’n awgrymu bod bylchau mawr wedi bod rhwng y rhethreg hon a’r gwirionedd. Wrth i ni symud
ymlaen gyda’n gilydd, mae angen gweithredu i sicrhau bod hawliau pobl hyn yn cael eu diogelu
a’'u cynnal. Rhaid i oedraniaeth a gwahaniaethu ar sail oed — boed hynny’n cae ei wneud yn
ymwybodol neu’n ddiarwybod — beidio & thanseilio na dylanwadu ar ymdrechion i ddelio &
Covid-19.”




Ymchwil newydd yn anelu at wella
cymorth achefnogaethi bobl hyn
sy’n profi camdriniaeth

Mae’r Comisiynydd yn cynnal ymchwil newydd i ganfod
bylchau mewn gwasanaethau sy’n atal pobl hyn sy’n cael
eu cam-drin rhag cael y cymorth a’r gefnogaeth sydd eu
hangen arnynt i’'w cadw’n ddiogel.

Bydd yr ymchwil yn nodi’r gwasanaethau sydd ar gael a'r math
o wasanaethau sy’n cael eu darparu ledled Cymru a bydd yn
edrych i weld a yw’r cymorth sydd ar gael ar hyn o bryd yn

ddigonol i sicrhau bod pobl hyn yn gallu cael gafael ar y cymorth C:I UT
Orpanisabona

sydd ei angen arnynt, pryd bynnag a lle bynnag y mae ei angen
arnynt.

Solutions

Fel rhan o’r ymchwil, bydd tim y Comisiynydd yn siarad a phobl

hyn sydd wedi goroesi camdriniaeth, i glywed am eu profiadau o gael gafael ar gymorth, a'r
problemau a’r heriau a wynebwyd ganddynt. Bydd tystiolaeth hefyd yn cael ei chasglu gan
randdeiliaid sy’n gweithio ar draws y sector cyhoeddus a’r trydydd sector, a thrwy adolygu data
a gyhoeddir gan Lywodraeth Cymru ac awdurdodau lleol.

Hefyd, bydd yr ymchwil yn nodi arferion da ac yn ystyried sut y gellid cyflawni hyn yn ehangach
er mwyn gwella’r cymorth sydd ar gael i bobl hyn.

Dywedodd y Comisiynydd:

“Mae miloedd o bobl hyn yng Nghymru yn profi camdriniaeth bob blwyddyn, ond mae llawer o
bobl hyn sydd wedi goroesi camdriniaeth wedi dweud wrthyf am y trafferthion y maent yn eu
hwynebu i gael y cymorth a’r gefnogaeth sydd eu hangen arnynt yn ystod y cyfnodau anoddaf.

“‘Mewn rhai achosion, roedd hyn oherwydd nad oedd gwasanaethau ar gael, ond mewn eraill,
nid oedd gwasanaethau’n gallu diwallu anghenion pobl hyn.

“‘Dyna pam rwyf wedi comisiynu’r ymchwil hon, er mwyn i ni gael darlun cywir o’r cymorth a’r
gefnogaeth sydd ar gael i bobl hyn sy’n cael eu cam-drin neu sydd mewn perygl o gael eu cam-
drin, canfod bylchau annerbyniol yn y ddarpariaeth, a darparu tystiolaeth gadarn i sbarduno
newid ar gyfer pobl hyn.”

Mae’r ymchwil yn cael ei wneud ar ran y Comisiynydd gan InsideOut: Organisational Solutions
(I00S), a dywedodd ei berchennog, Dr Norma Barry:

“Dylid canmol y Comisiynydd Pobl Hyn am gychwyn y gwaith hwn.

“‘Mae cam-drin pobl hyn yng Nghymru wedi’i guddio i ryw raddau ond mae’n dod yn fwy amlwg
wrth i nifer y bobl hyn sy’n byw yng Nghymru gynyddu, ynghyd & chanlyniadau byw gyda’r
pandemig Covid-19.

“Mae rhywfaint o dystiolaeth sy’n awgrymu bod pobl hyn sy’n ddioddef cam-drin domestig ac
ariannol yn gyndyn o geisio cael gafael ar wasanaethau ac nad yw’r cymorth sydd ar gael bob
amser yn diwallu eu hanghenion penodol.”



Mae Rhian Bowen-Davies, Cynghorydd Cenedlaethol cyntaf Llywodraeth Cymru ar Drais yn
erbyn Menywod, Cam-drin Domestig a Thrais Rhywiol, yn rhan o’r tim sy’n gwneud yr ymchwil
hon. Ychwanegodd Rhian:

“‘Mae’r gwaith hwn yn gyfle i gael gwybod gan oroeswyr ac ymarferwyr ‘beth sy’n gweithio’ o ran
darparu gwasanaethau a lle mae angen gwelliannau er mwyn cyfrannu at bolisi ac ymarfer yng
Nghymru yn y dyfodol.”

Bydd y Comisiynydd yn cyhoeddi ei chanfyddiadau yn y Flwyddyn Newydd ac yn nodi’r camau
sydd eu hangen i gyflawni’r gwelliannau gofynnol i sicrhau bod pobl hyn yn gallu cael gafael yn
gyflym, yn rhwydd ac yn ddiogel ar y cymorth a’r gefnogaeth sydd eu hangen arnynt.

Gweminar Gadael Neb ar Ol

Ar 1 Hydref — Diwrnod Rhyngwladol Pobl Hyn — cynhaliodd y Comisiynydd weminar i
edrych ar y ffyrdd mwyaf effeithiol o fwrw ymlaen &’r camau gweithredu yr oedd hi’n galw
amdanynt yn ei hadroddiad Gadael Neb ar Ol, a gyhoeddwyd ym mis Awst.

Roedd yr adroddiad yn seiliedig ar dystiolaeth a gasglwyd drwy ymgysylltu & phobl hyn ledled
Cymru. Roedd yn galw am weithredu ar unwaith ac yn y tymor hwy ar draws nifer o feysydd
allweddol, gan gynnwys gofal cymdeithasol ac iechyd, yr economi, cymunedau a chyfathrebu.

Fel rhan o’r digwyddiad, a fynychwyd gan dros 350 o gynrychiolwyr o bob cwr o Gymru, fe
wnaethom gyfweld & Margaret, a oedd wedi rhannu ei phrofiadau o’r cyfnod clo fel rhan o’r
adroddiad, i gael gwybod mwy am yr anawsterau yr oedd wedi’u hwynebu yn ystod y cyfnod clo
a’r pethau a oedd wedi gwneud gwahaniaeth cadarnhaol.

Roedd y Comisiynydd hefyd wedi ymuno a phanel arbenigol — Rocio Cifuentes, Prif Swyddog
Gweithredol Eyst Wales; Yr Athro Tom Crick, Athro Addysg a Pholisi Digidol, Prifysgol Abertawe;
Y Cyng. Huw David, Llefarydd lechyd a Gofal Cymdeithasol CLILC; a Rachel Rowlands, Prif
Swyddog Gweithredol Age Connects Morgannwg — a rannodd eu syniadau a’u safbwyntiau
gwahanol am y ffyrdd gorau o fynd i’r afael &'r problemau a’'r heriau y mae pobl hyn wedi’u
hwynebu yn ystod y pandemig.

Rocio Cifuentes Athro. Tom Crick Y Cyng Huw David Rachel Rowlands

Prif Swyddog Athro Addysg a Pholisi Llefarydd Gofal iechyd a Prif Swyddog
Gweithredol, Digidol, Prifysgol chymdeithasol, CLILC Gweithredol, Age
EYST Cymru Abertawe Connects Morgannwg

Gwyliwch recordiad y gweminar yma: https://www.olderpeoplewales.com/cy/reviews/
leavenoonebehind/webinar.aspx

Neu llwythwch adroddiad Gadael Neb Ar Ol y Comisiynydd i lawr yma: https://www.
olderpeoplewales.com/cy/reviews/leavenoonebehind.aspx

Mae’r Comisiynydd yn croesawu cyflwyno brechiadaui
gartrefi gofal yng Nghymru a phrosiectau peilotialluogi
ymweliadau a chartrefi gofal

Mae’r Comisiynydd wedi croesawu cyflwyno brechiadau i gartrefi gofal yng Nghymru, yn
ogystal & phrosiectau peilot i alluogi ymweliadau cartref gofal diogel yng Nghymru.

Wrth drafod y mentrau peilot i frechu pobl hyn sy’n byw mewn cartrefi gofal, dywedodd y
Comisiynydd:

“‘Rwy’n falch iawn o weld bod pobl hyn sy’n byw mewn cartrefi gofal bellach wedi dechrau cael
brechiadau i'w diogelu rhag Covid-19.

“‘Mae’r pandemig wedi bod yn gyfnod arbennig o anodd i bobl hyn sy’n byw mewn cartrefi gofal,
a’'u hanwyliaid, a byddant yn croesawu’r cam pwysig hwn ymlaen yn fawr iawn.

“‘Rwy’n gwybod y bydd staff sy’n gweithio ar draws ein systemau iechyd a gofal cymdeithasol yn
gwneud popeth o fewn eu gallu i sicrhau bod y cynlluniau peilot hyn yn llwyddiannus er mwyn
gallu cyflwyno’r brechlyn i ragor o gartrefi gofal ledled Cymru, ac rwy’n gobeithio y bydd gwersi
ac arferion da yn cael eu rhannu ar draws y DU er mwyn cefnogi’'r broses o gyflwyno’r brechlyn
yn ehangach.

“Gan ei bod yn debygol y bydd cryn amser cyn y bydd yr holl bobl hyn sy’n byw mewn cartrefi
gofal yn cael eu diogelu gan y brechlyn, mae’n hanfodol bod preswylwyr yn gallu cadw mewn
cysylltiad agos &'u hanwyliaid, a bod modd trefnu ymweliadau diogel, lle bynnag y bo modd, a
fydd yn bwysig iawn dros gyfnod y Nadolig.”

Croesawodd y Comisiynydd y cyhoeddiad ym mis Tachwedd hefyd fod dau brosiect peilot
wedi cael eu lansio gan Lywodraeth Cymru i archwilio ffyrdd o alluogi ymweliadau cartrefi gofal
diogel.

Daeth y cyhoeddiad ar &l i'r Comisiynydd alw am weithredu o’r newydd i sicrhau y gallai
ymweliadau a chartrefi gofal fynd rhagddynt yn ddiogel, o ystyried y rdl hollbwysig y mae cyswillt
wyneb yn wyneb rhwng pobl hyn a’u hanwyliaid yn ei chwarae o ran eu hiechyd, eu llesiant ac
ansawdd eu bywyd.

Bydd y peilot cyntaf yn defnyddio math newydd o brawf — a elwir yn brawf llif ochrol — sy’n
sicrhau canlyniadau mewn munudau yn hytrach na dyddiau. Byddai defnyddio’r mathau hyn o
brofion yn caniatau i gartrefi gofal wirio bod ymwelwyr yn rhydd o Covid cyn iddynt ddod i mewn,
rhywbeth a fyddai’'n lleihau’r risg y byddai’r feirws yn mynd i mewn i gartref yn ddamweiniol.

Bydd yr ail beilot yn sicrhau bod ‘podiau ymweld’ ar gael i gartrefi gofal, er mwyn creu mwy o
le i ymweliadau fynd rhagddynt yn ddiogel. Mae nifer o gartrefi gofal wedi dweud bod galluogi
ymweliadau wedi bod yn anodd oherwydd cyfyngiadau maint, felly gallai’r defnydd o bodiau
greu gofod y mae mawr ei angen er mwyn i bobl hyn dreulio amser gyda’u hanwyliaid.

Wrth drafod y peilotiaid i alluogi ymweld, dywedodd y Comisiynydd:

“‘Rwy’n croesawu’r cynlluniau peilot hyn yn fawr gan ein bod yn gwybod pa mor bwysig yw
ymweliadau gan anwyliaid i bobl hyn, a’r manteision a ddaw yn sgil ymweliadau i iechyd, llesiant
ac ansawdd bywyd.

“‘Mae gwaith caled wedi’'i wneud ledled Cymru i roi trefniadau ar waith fel y gall ymweliadau
rhwng pobl hyn sy’n byw mewn cartrefi gofal a’u hanwyliaid fynd rhagddynt. Ond rwyf hefyd
wedi clywed gan bobl sydd wedi wynebu anawsterau gwirioneddol ac sy’n awyddus iawn i



dreulio amser gyda’u ffrindiau a’'u hanwyliaid.

“Felly mae angen i ni archwilio a defnyddio’r holl opsiynau sydd ar gael i ni a allai ganiatau i
ymweliadau fynd rhagddynt yn ddiogel.

“Mae’r cynlluniau peilot hyn yn cynnig opsiynau newydd a allai wneud gwahaniaeth sylweddol,
ac rwy’n gobeithio y gellir eu cyflwyno’n fwy eang os byddant yn llwyddiannus ac yn cael eu
defnyddio ochr yn ochr &'r mesurau diogelwch presennol.”

Lleisio eich barn: Strategaeth ar gyfer
cymdeithas sy’n heneiddio

Wrth ymateb i Strategaeth arfaethedig Llywodraeth Cymru ar gyfer cymdeithas sy’n
heneiddio, sydd bellach yn destun ymgynghoriad, dywedodd y Comisiynydd:

“‘Rwy’n croesawu fersiwn ddrafft Llywodraeth Cymru o ‘Strategaeth ar gyfer Cymdeithas sy’n
Heneiddio’, sydd wedi cael ei chyhoeddi heddiw ac sydd bellach yn destun ymgynghoriad.

“Mae cymdeithas sy’n heneiddio yn cynnig llawer o gyfleoedd i ni, ac mae’n hanfodol bod
gennym ni'r polisi a’r arferion priodol ar waith er mwyn i ni i gyd heneiddio’'n dda a pharhau i
ymgysylltu &'n cymunedau, cyfranogi ynddynt a chyfrannu atynt.

“Cyn y pandemig, roedd llawer o bobl hyn eisoes yn wynebu cryn heriau ac anawsterau a oedd
yn effeithio ar ansawdd eu bywyd, ac mae llawer o’r heriau ac anawsterau hyn wedi cael eu
gwaethygu eleni. Mae’r pandemig hefyd wedi creu llawer o broblemau newydd i bobl hyn ledled
Cymru, sy’n golygu bod sicrhau newid a gwelliannau ystyrlon yn y tymor byr a’r tymor hwy yn
hollbwysig.

“‘Mae’r strategaeth yn gam pwysig tuag at gynllunio a chyflawni’r newid hwn, a gwneud cynnydd
mewn meysydd allweddol lle rydw i wedi mynegi pryderon wrth Lywodraeth Cymru.

‘Rwy’n croesawu ei bod yn canolbwyntio ar hawliau pobl hyn a sicrhau dull gweithredu sy’n
seiliedig ar hawliau, gan gynnwys defnyddio Egwyddorion y Cenhedloedd Unedig ar gyfer Pobl
Hyn i arwain camau gweithredu a phenderfyniadau, a nodau allweddol eraill, gan gynnwys creu
Cymru oed-gyfeillgar a blaenoriaethu atal, a fydd yn hanfodol i sicrhau bod pobl hyn yn gallu
byw bywydau iach ac annibynnol.

“‘Rydw i hefyd yn croesawu’r ymrwymiad i gyhoeddi cynllun gweithredu i fynd i'r afael a
cham-drin, rhywbeth sy’n effeithio ar filoedd o bobl hyn yng Nghymru, a’r gydnabyddiaeth

yn y strategaeth o bwysigrwydd mynd i’r afael ag oedraniaeth a gwahaniaethu ar sail oed a
hyrwyddo undod rhwng cenedlaethau, a fydd yn hanfodol wrth i ni symud ymlaen gyda’n gilydd.

“Fel Comisiynydd, byddaf yn monitro ac yn craffu’n fanwl ar y camau sy’n cael eu cymryd i
wireddu’r uchelgais a’r ymrwymiadau yn y strategaeth ar gyfer pobl hyn, gan weithio’n adeiladol
gyda Llywodraeth Cymru i ddylanwadu ar bolistau ac arferion.

“Byddwn hefyd yn dweud wrth bobl hyn mai eich strategaeth chi yw hon, chi yw'r arbenigwyr
drwy brofiad ac rydych chi'n gwybod am y newidiadau a’r gwelliannau sydd eu hangen. Felly
byddwn yn eich annog i fwrw golwg ar y strategaeth, rhannu eich sylwadau a’ch syniadau gyda
Llywodraeth Cymru a sicrhau eich bod yn lleisio eich barn.”

Darllenwch Cymru Oed-Gyfeillgar: Ein Strategaeth ar gyfer Cymdeithas sy’n Heneiddio
ac ymateb i’'r ymgynghoriad yma: https://llyw.cymru/strategaeth-ar-gyfer-cymdeithas-
syn-heneiddio-cymru-o-blaid-pobl-hyn?_ga=2.231284248.623206216.1607958317-
1087656480.1543319269


https://llyw.cymru/strategaeth-ar-gyfer-cymdeithas-syn-heneiddio-cymru-o-blaid-pobl-hyn?_ga=2.231284
https://llyw.cymru/strategaeth-ar-gyfer-cymdeithas-syn-heneiddio-cymru-o-blaid-pobl-hyn?_ga=2.231284
https://llyw.cymru/strategaeth-ar-gyfer-cymdeithas-syn-heneiddio-cymru-o-blaid-pobl-hyn?_ga=2.231284

Ymgynghoriad ar Strategaeth Drafnidiaeth
newydd Llywodraeth Cymru

Mae’r Comisiynydd wedi croesawu cyhoeddi strategaeth drafnidiaeth newydd
Llywodraeth Cymru — Liwybr Newydd — sy’n destun ymgynghoriad tan fis lonawr.

Drwy gydol 2019-20, bu’r Comisiynydd yn gweithio gyda phobl hyn i gasglu eu barn a’u
profiadau o ddefnyddio trafnidiaeth i gael gafael ar wasanaethau iechyd, cynnal sesiynau
ymgysylltu a grwpiau ffocws ledled Cymru, yn ogystal a chael dros 1,000 o ymatebion i'r
holiadur.

Fe dynnodd y rhai a ymatebodd sylw at amrywiaeth o faterion, gan gynnwys prinder opsiynau
trafnidiaeth addas (yn enwedig mewn ardaloedd gwledig), diffyg cynllunio cydgysylltiedig rhwng
trafnidiaeth a gwasanaethau eraill, ac anhawster dod o hyd i wybodaeth.

Wrth i gynlluniau’r Comisiynydd i gyhoeddi ei chanfyddiadau newid o ganlyniad i'r pandemig, fe
rannodd y dystiolaeth yr oedd wedi’i chasglu gyda Llywodraeth Cymru i helpu i lywio datblygiad
y strategaeth.

Wrth drafod cynigion Llywodraeth Cymru, dywedodd y Comisiynydd:

“Byddai cyflawni’r camau gweithredu a gynigir yn y strategaeth yn sicrhau cynnydd mewn nifer
o feysydd lle rydw i wedi mynegi pryderon ar sail y profiadau mae pobl hyn wedi’'u rhannu a mi,
gan gynnwys y ffaith bod angen gwell cynllunio, dewisiadau trafnidiaeth mwy hygyrch a hyblyg,
ac ymgysyllitu’n well & defnyddwyr trafnidiaeth hyn.

“‘Mae’r strategaeth hefyd yn cydnabod y rél ehangach y bydd trafnidiaeth yn ei chwarae o

ran cyflawni yn erbyn nifer o flaenoriaethau allweddol eraill — fel mynd i'r afael ag unigrwydd,
gwneud ein cymunedau’n fwy oed-gyfeillgar a nodau llesiant ehangach — ac rydw i'n croesawu
ymrwymiad Llywodraeth Cymru i weithio gydag amrywiaeth o bartneriaid, gan gynnwys pobl
hyn, i ddylunio a darparu gwasanaethau trafnidiaeth yng Nghymru.

“Er bod y strategaeth yn gam pwysig tuag at wella gwasanaethau trafnidiaeth yng Nghymru,
bydd angen cryn dipyn o waith i gyflawni yn erbyn ei huchelgais a’i hymrwymiadau a byddaf yn
monitro ac yn craffu’n ofalus ar y camau y bydd Llywodraeth Cymru yn eu cymryd wrth i bethau
symud ymlaen.”

| rannu eich barn am yr ymgynghoriad, ewch i: https://gov.wales/llwybr-newydd




Mae croeso i chi anfon y cylchlythyr hwn at eich cydweithwyr neu unrhyw un arall y gallai fod o
ddiddordeb iddo.

Os ydych wedi derbyn y cylchlythyr gan drydydd parti, ac os hoffech i ni roi eich enw ar y rhestr
ddosbarthu, cysylltwch a ni (manylion isod). Gallwn hefyd ddarparu copi caled o’r cylchlythyr, neu
fersiwn print bras, dim ond i chi ofyn.

Cofiwch gysylltu & ni os ydych am i ni dynnu eich enw oddi ar ein rhestr ddosbarthu.

Eich sylwadau, adborth a storiau

Byddem yn gwerthfawrogi unrhyw adborth ynglyn a’n cylchlythyr, felly cofiwch gysylltu a ni i
rannu eich barn neu i gynnig sylwadau.

Rydym hefyd yn croesawu awgrymiadau ynglyn & chynnwys posibl ar gyfer y cylchlythyr,
felly os oes gennych unrhyw wybodaeth y byddech yn hoffi i ni ei chynnwys mewn rhifyn yny
dyfodol, cofiwch gysylitu a ni.

Comisiynydd Pobl Hyn Cymru

Mae Comisiynydd Pobl Hyn Cymru’n gwarchod ac yn hybu hawliau pobl hyn ledled Cymru, gan graffu

a dylanwadu ar amrywiaeth eang o bolisiau ac arferion i wella eu bywydau. Mae’n darparu help a
chefnogaeth yn uniongyrchol i bobl hyn drwy ei thim gwaith achosion ac mae’n gweithio i rymuso pobl hyn
i sicrhau bod eu llais yn cael ei glywed ac y gweithredir yn ei gylch. Mae rol y Comisiynydd yn seiliedig ar
gyfres o bwerau cyfreithiol unigryw i'w chefnogi gydag adolygu gwaith cyrff cyhoeddus a’u dal yn atebol
pan fo angen.

Mae’r Comisiynydd yn gweithredu i roi terfyn ar wahaniaethu a rhagfarn ar sail oedran, i atal cam-drin pobl
hyn ac i alluogi i bawb heneiddio’'n dda.

Mae’r Comisiynydd eisiau i Gymru fod y lle gorau yn y byd i bobl heneiddio ynddo.

Sutigysylltu 3’r Comisiynydd:

Comisiynydd Pobl Hyn Cymru
Adeiladau Cambrian

Sgwar Mount Stuart
Caerdydd

CF10 5FL

Ffon: 03442 640670
E-bost: gofyn@olderpeoplewales.com

Gwefan: www.olderpeoplewales.com
Trydar: @comisiwnphcymru

Fformatau Hygyrch

Of hoffech dderbyn y cyhoeddiad hwn mewn fformat arall ac/neu iaith arall, cysylltwch & ni. Mae pob un
o’'n cyhoeddiadau hefyd ar gael i'w lawrlwytho a’u harchebu mewn nifer o fformatau gwahanol oddi ar ein
gwefan.




